
Мемлекет басшысы өз сөзінде 
халқымыздың рухани мұраларын 
сақтап, ұлттық тарихын зерттеу-
ге, мәдениетін жан-жақты қолдауға 
әрдайым баса мән беретінін айтты. 
Сондай-ақ, бүгінде қазақ әдебиеті әлем 
әдебиетінің даму көшіне қосылғанын 
атап өтті.

– Бүгінде төл әдебиетіміздің көк-
жиегі кеңейіп, әлем әде бие ті нің 
даму көшіне қосылды. Қазақ қалам-

герлерінің туын ды лары арқылы 
дүние жүзі жұртшылығы ұлттық 
руха  ниятымызды танып білуде. 
Қа зақстандық 30 жазушы мен 31 
ақынның шығармалары Бірік кен 
Ұлттар Ұйымының 6 тіліне аудары-
лып, жарыққа шыққалы отыр. Осы 
туындылар 5 құрлықтағы 90-нан 
астам елге, яғни екі жарым миллиард 
оқырманға тарайды, – деді Қасым-
Жомарт Тоқаев.

Мемлекет басшысының ай туынша, 
Азия – ұлы өрке ниет тердің дүниеге 
келуіне, өркен жаюына, қалыптасуына 
куә болған көне құрлық. Араб, пар сы, 
қытай, үнді өркениеттері – адам зат 
тарихының ажырамас бөлігі.

– Қазір Ұлы Жібек Жолы ның 
экономикалық мән-маңызы ғана 
көбірек айтылады. Шын мәнін де, оның 
тұтас өр ке ниеттерді тоғыс тыратын 
күш ке ие болғаны ескеріле бермейді. 
Бүгінде Азияның озық экономикасы-
мен бірге әдебиеті, өнері, білім жүйесі 
де алдыңғы қатарға шықты. Азия 
халықтарының сөз өнері бай, тамыры 
тереңде, – деп атап өтті Мемлекет бас-
шысы.

Қазақстан Президенті Азия әде-
биетін одан әрі дамыту үшін бірқатар 
маңызды мәселелерге қаламгерлердің 
назарын ау дар тып, арнайы сыйлық та-
ға йындау туралы ұсыныс біл дірді.

– Азия қаламгерлері фору мы 
шығармашыл қауымның маңыз  ды 
диалог алаңына ай на луы керек. Бұл 
маңызды шара Азия елдерінде тұрақты 
түр де өтуі қажет деп санаймын. Адам-
затты толғандырған күр делі мәселелер 
дәл осындай алаңдарда ортаға салы-
нуы тиіс. Азияны бүкіләлемдік ру-
хани даму орталығы ретінде дамыту 
айрықша маңызды. Сондықтан әдеби 
үдерістерді жаңғырту үшін жағдай 
жасау – басты мін деттердің бірі. Осы 

мақсатта «Азия алыбы» халықаралық 
әде  би сыйлығын тағайындаған жөн, – 
деді  Қасым-Жомарт Тоқаев.

Сонымен қатар, Мемлекет бас-
шысы Азия қаламгерлері туынды-
ларының біртұтас электронды кітап-
ханасын құру туралы ұсыныс айтты.

Азия қаламгерлерінің І форумы 
әлемнің 300 ақын-жазушысының 
басын қосты. Олардың арасын-
да Азияның 38 елінен келген Но-
бель сыйлығының номинанттары, 
ха лықаралық Букер және ASEAN 
сыйлықтарының лауреаттары, өңірлік 
және ұлттық сыйлықтардың иегер лері 
бар.

– Әдепкі кезде саудамен айналыс-
тым. Қайнаған ба зар  дың ортасында 
ойға түрлі идея келеді. Ынтаң болса, 
жетіп жатыр. Сөйтіп, біраз жыл тер 
төгіп, қаржы жинадым. Тұрмыстық 
заттар дың тұтынушысы көп негізі. 
Ойша анализ жасап, кір сабын 
шығаруды мақсат қылдым. Екі жа-
рым миллион теңге тұратын станокты 
алып, жұмыс бастағанмын. Үш-төрт 
адам жұмыс істейміз. Базарда ірі-ірі екі 
нүктеге өткіземін. Қанша еңбектеніп, 
қанша тырысқанмен сол екі нүктені 
қамтуға әрең үлгереміз, – дейді Асыл-
хан Шауменов.

Шикізаттың келу аймағы әрқилы. 
Сырттан әкелінеді. Ал бұл күнде са-
бын Асылхан айтқан екі нүктеден 
басқасына Шымкент, Алматы 
қалалары мен көршілес жатқан Ресей-
ден әкелінеді. Отандық өнімді дамы-
тып, халыққа қолжетімді бағада әрі 
сапалы сабын шығару осыдан туған ой 
көрінеді.

– Өзімізден шыққан 
нәрсе басқасына қа-
рағанда ар занырақ 
бо    ла  тыны анық. Сон-
дық тан осы мәселені 
ойға алдым. Халқы 
кә сіп ашып жатса, 
мем  лекеттің де жағ-
да   йының жақ сарғаны. 
Әрбір кәсіпкер өз 
мем лекетінің салық 
ба  за сын нығайтып, 
шама-шарқы келгенше 
аза  мат тарды жұмыспен 
қамтиды. Бізден де ти-
тімдей үлес болса деп 
іс бастадық, – дейді жас 
кәсіпкер.

Таяуда ғана Асыл-
хан Шауменов өзі нің 
бизнес жобасын ко-

миссия алдында сәтті қорғап шықты. 
Кәсібін кеңейтіп, қосымша станок-
тар алып, тірлігін жандандырмақ. Ол 
үшін өңірлік инвестициялар орта лығы 
14 миллион теңге көлемінде жеңіл-
детілген несие мақұлдады.

– Мемлекеттік бағдарла малар 
арқылы 6 процентпен несие алғалы 
жатырмын. Қазір жобам мақұлданды. 
Таш кенттен құрал-жабдық алдырып, 
қосымша жұмыс күшін қажет етсе, 
жұмыс шылар санын да арттырамын. 
Әлбетте, білек сыбанып іске кіріскен 
соң, тәуекел болады. Содан соң тұтас 
облыс аумағын қамту жоспарда бар, – 
дейді А.Шауменов.

Жексенбіде базарға келдім. 
Қажеттілер тізімінде сабын да бар екен. 
Ерінбей Асылхан айтқан нүктеге бас 
сұқтым. Рас, алушылар жетерлік. Мен 
де отандық өнімге қолдау көрсетейін 
деген ниетпен саудасын жүргіздім. Ал 
сіз ше? «Қызылордада жасалғанды» 
тұтынасыз ба?

Қызылордадан
кір сабын да шығады

Дәулет ҚЫРДАН.

Кәсіппен айналысу үшін үздіксіз ізденіс керек. Талмай, тынбай 
еңбектенгеннің нәтижесінде ғана биіктерді еңсеруге болады. Бұл – 
Қызылорда қаласының тұрғыны Асылхан Шауменовтің ұстанымы. 
Өңірде жоқ өндірісті қолға алған ол тұрмысқа қажетті кір сабын мен 
су сабын шығаруды бір жыл бұрын бастаған.

Биыл аудан бойынша 35 956 гек-
тар жерге егін егілсе, күріштің көлемі 
7739 гектарды құрайды. Жалпы ауыл 
шаруашылығы дақылдары өткен жыл-
мен салыстырғанда 1129 гектарға артық 
егілген. Қазір аудан бойынша күздік би-
дай толығымен орылып, 7426 тонна өнім 
жиналса, жаздық бидайдан 240, арпадан 
149 тонна өнім алынған. Бұл уақыт – 
күріш ору жұмысының нағыз қызған 
шағы. Қазір Келінтөбе, Аққорған, 
Қожакент, Қыркеңсе және Жаңаарық 
ауылдық округтерінде 450 гектар егін 
ораққа түсіп, 180 гектары бастырылған. 
Шаруалар жоспарға сай 1 қазанға дейін 
астықты жинап алу қамында. «Егінші 
мәрт, жер жомарт» демекші, алтын дән 
– ел ырысы, сондай-ақ, алдағы уақытта 
Өзбекстан және Ресей мемлекеттерімен 

күріш өнімін экспорттау бойынша 
келісім жасалыпты. 

Біз бұл сапарымызда Қыркеңсе 
ауылдық округі Әбдіғаппар ауылына 
қарасты «АгроСервис Жаңақорған» 
ЖШС-ның егіс алқабын араладық. 
Ауылдық округте екі серіктестіктің бірі 
саналатын бұл шаруашылықта 823 гек-
тар егістік жер бар. 

– Биыл 260 гектар жерге күріш, 
213 гектарға күздік бидай ектік. Қазір 
күріштің 80 гектарын орып, бастыру 
жұмыстарын жүргізіп, қырманға жинап 
алдық. Ендігі басты міндетіміз – тех-
никаларды тиімді пайдалана отырып, 
ұйымшылдықпен астықты ысырапсыз 
жинап алу. Серіктестікте жалпы 50 адам 
жұмыспен қамтылса, егіс аумағында 
30-ға тарта ауыл адамдары еңбек етуде. 

Егін шаруашылығына деген мемлекет 
қолдауын да сезініп келеміз, төменгі 
процентті несие мен арзандатылған 
жанар-жағармайға қол жеткіздік, – 
деді серіктестік директоры Мейіржан 
Құтыбаев. 

Ауылда серіктестіктің күріш ақтауға 
арналған қуаттылығы 25-30 тоннаға 
жететін цех та жұмыс істейді. Мұнда 
күрішті облыс аумағынан бөлек, 
Ақтөбе, Қарағанды, елордаға жіберу 
жоспарланған. 

Қазір Қыркеңседе егін және мал 
шаруашылығы бағытындағы екі серік-
тестіктен бөлек, 42 шаруа қожалығы 
бар. Сапар барысында мұндағы 
халықтың кәсіпкерлікке ден қойғанын 
бағамдадық. Биылғы жылы ауылдық 
округте 20 жаңа кәсіпкерлік нысаны 
ашылған. Айтпақшы, ауылда көптен 
күткен жаңалықтың бірі – спорт кешені 
құрылысының басталуы.  Мемлекеттік-
жекеменшік әріптестік аясында бой 
көтерген нысан жыл соңына дейін ел 
игілігіне беріледі. Спорт кешенінде во-
лейбол, баскетбол, күрес, таэквандо, 
үйірмелерін ашу жоспарланған. 

Сондай-ақ, ауылда «Бекарыс Агро-
фуд» ЖШС мал бордақылау алаңының 
құрылысы жүргізілуде. Асылтұқымды 
репродуктор шаруа шылығында бар-
лығы 886 бас мүйізді ірі қара бол-
са, оның 307-сі асылтұқымды қалмақ 
сиыры, 515 жылқының 405 басы 
асылтұқымды жабы жылқысы. Мұнда 
1048 бас асылтұқымды қаракөл қойы, 
87 бас асылтұқымды айыр өркеш түйе 
де бар. Серіктестікте шаруашылықты 
дамыту мақсатында «Байқоңыр» 
ӘКК-мен бірлесіп, асылтұқымды мал 
шаруашылығын дамыту жобасы іске 
асырылған. Жоба барысында 307 бас 
асылтұқымды қалмақ сиыры елімізден 
және көршілес Ресейден сатып алын-
ды. Ал мал сою пунктін қараша айын-
да іске қосу, сондай-ақ алдағы уақытта 
1000 бас аналық қой сатып алу үшін 
«Байқоңыр» ӘКК-мен жаңа жоба бастау 
жоспарланған. 

Ауыл шаруашылығы да бизнестің 
– бір көзі. Ең бастысы, екі мыңға 
жуық халқы бар Қыркеңседе дала 
еңбеккерлері ырыс-несібені молайту 
жолында тынбай еңбектенуде. 

Жаңақорған ауданы.

Қазақ әдебиеті әлемдік даму көшінде
ПРЕЗИДЕНТ

КӘСІПТІЛШІ – ЕЛДЕН

Кеше Нұр-Сұлтан қаласында Мемлекет басшысының қатысуымен 
Азия қаламгерлерінің І форумы өтті. 

Қазақстан Президенті Қасым-Жомарт Тоқаев алғаш рет өтіп 
отырған Азия қаламгерлерінің І форумына қатысушыларды 
құттықтап, жұмыстарына сәттілік тіледі.

Еңбеккер елдің еңсесі биік
Қыркеңседе науқан қызу

Ауыл шаруашылығы саласы бойынша облыста көш басындағы 
ауданның бірі – Жаңақорған. Өткен жылғы көрсеткішпен «Егін 
шаруашылығы саласында үздік жетістіктерге жеткен  озат аудан», оның 
алдыңғы жылы «Үздік аудан» ретінде белгілі. Диқандар биыл да осы 
қарқында. Мұны Жаңақорғанға арнайы барған сапарымызда байқадық. 
Былтыр негізгі дақыл – күріштің әр гектарынан 50 центнерден өнім 
жиналса, «биыл да осы межеден асырмасақ, кем түспейміз» дейді олар. 

Айдана ЖҰМАДИНОВА.

Шебер қолдан 
ырыс үзілмейді

Қос ішектен төгілген 
қоңыр үн

Аралдық ұшқыш
әлемді бағындырды

Мұнай-газ 
саласын 
дамыту 
мәселелері
талқыланды

Мемлекет басшысы 
Атырау қаласында 
мұнай-газ саласын 
дамыту мәселелері 
жөнінде кеңейтілген кеңес 
өткізді, деп хабарлайды 
Ақорданың баспасөз 
қызметі. 

Қасым-Жомарт Тоқаев өз 
сөзінде отын-энергетика ке-
шенінің Қазақстан экономика-
сында үлкен рөл атқаратынын 
айтты. Президент мұнай-газ 
саласын одан әрі дамытудың 
маңыздылығын атап өтіп, 
Үкімет пен жергілікті атқарушы 
органдардың алдына бірқатар 
нақты міндеттерді қойды.

Мемлекет басшысы Қаша-
ған, Теңіз және Қара шығанақ 
сияқты кен орындарына 
қатысты ауқымды жобалар-
ды одан әрі жүзеге асыру 
қажеттігіне тоқталды. Қасым-
Жомарт Тоқаев Қашағандағы 
мұнай өндіру деңгейін жүйелі 
негізде арттыру мақсатында 
Үкіметке Консорциумның мер-
дігер компанияларымен бір-
лесіп, Қашаған кен орнын 
толыққанды игерудің Жол кар-
тасын келісуді тапсырды.

Президент еліміздің ба-
тыстағы кен орындарынан 
республиканың өзге өңірлеріне 
мұнай тасымалдау мәселесіне 
арнайы тоқталды. Ол «Кеңқияқ-
Құмкөл» мұнай құбырын салу 
жұмыстарын жыл соңына дейін 
аяқтауды тапсырды. Соны-
мен қатар Мемлекет басшысы 
отандық нарыққа жеткізілетін 
мұнайдың азаю мүмкіндігіне 
байланысты алаңдаушылық біл-
дірді.

–  Ішкі нарықты мұнаймен 
қамтамасыз ету негізінен Ақтөбе 
және Қызылорда облыстарының 
кен орындары есебінен жүзеге 
асырылып отыр. Осы жағдайды 
ескерсек, отандық мұнай өңдеу 
зауыттарында өңделетін мұнай 
көлемінің төмендеу қаупі бар. 
Ресурстарымызды барынша 
тиімді және ұтымды пайда-
лану мақсатында Үкімет осы 
мәселені пысықтап, нақты 
ұсыныстар енгізуі қажет, – деді 
Президент.

Қазақстан Президенті газ са-
ласын дамытудың басымдығын 
арнайы атап өтіп, газ құбыры 
жүйесін дамыту ісінде жақсы 
нәтижелер бар екенін айтты. 
Бұл ретте, Үкіметтің назарын 
халықты газбен қамтамасыз ету 
қажеттігіне аударды.

– Елімізді газбен қамту 
деңгейі 50 пайызды құрайды. 
Бұл – 9 миллион халық деген 
сөз. «Сарыарқа» магистральді 
газ құбыры құрылысының жо-
басын іске асыру нәтижесінде 
еліміздің қосымша 2,7 милли-
он халқы газбен қамтамасыз 
етіледі, – деді Қасым-Жомарт 
Тоқаев.

Президент Қазақстандағы 
геологиялық барлау мәселесіне 
де тоқталды. Оның айт-
уынша геологиялық барлау 
жұмыстарын күшейту арқылы 
минералды шикізат қорын сапа-
лы толықтыру керек.

– Біз осы саладағы заң-
наманы жетілдірдік. Енді 
осы бағытта нақты қадамдар 
жасау керек. Үкіметке 2020 
жылдың 1 наурызына дейін 
әлемдегі минералдық-шикізат 
ресурстарына сұраныстың ұзақ 
мерзімді болжамын ескере 
отырып, геологиялық барлау 
бағдарламасын әзірлеуді тапсы-
рамын, – деді Мемлекет басшы-
сы.



Мамандардың айтуын-
ша, биылғы тамыз айының 
аяғында ҚР Денсаулық сақтау 
министрлігінің бұйрығымен  
туберкулезге қарсы (БЦЖ) 
екпе салу тоқтатылды. Оған 
себеп жапониялық өндіруші 
«Japan BCG Laboratory» за-
уыты 35 елден оның ішінде 
Қазақстаннан да өнімдерін 
қайтарып алған. Қазіргі кез-
де министрлік үндістандық 
«SERUM institute of  INDIA» 
өн дірісінің вакцинасын сатып 
алуды қарастыруда. Әзірге 
сала мамандары осыған байла
нысты жүкті әйелдер, жал пы 
тұрғындар арасында түсін
дірме жұмыстарын жүргізуде. 

– Вакцина салу уақытша 
тоқ татылғандықтан жүкті 
әйелдер арасында түсін дір
ме жұмыстарын жүргізіп жа
тырмыз. Өйткені БЦЖ – жаңа 
туған нәрестеге перзентха-

нада са лынатын алғашқы 
екпе. Ол туберкулездің ал
дын алуға арналған. Вак
ци на салу жалғасқанша 
жүк ті әйелдерден отбасы мү

ше лерінің флюро графияға 
түскені жайын да анық тама 
тапсыру міндет теледі.  Ол 
өмірге келетін нә рес тенің 
қауіпсіздігі үшін аса маңызды, 
– деді Ә.Әбдіқайымова. 

Сондайақ, брифигте об-
лыс халқының санитарлық
эпи демиологиялық салауат
ты лығын қамтамасыз ету және 
денсаулығын қор ғау мақ
сатында жүзеге асы рылатын 

инфекциялық ауру лардың 
иммундық профи лак ти касы 
мен вакциналау жұ мыс тары 
туралы да баяндалды. 

Аймақта 19 түрлі 
инфекциялық ауруға қарсы 
егу жұмыстары жүргізіледі. 
Жыл сайын 10 мыңнан астам 
жаңа туған нәресте мен 67 
жастағы 3 мыңнан астам 
бала туберкулезге қарсы вак-
цинамен қамтылады. Өткен 
кезеңде 11 мыңға жуық  бала 
егіліп, олардың арасында им-
мундаудан кейінгі қолайсыз 
жағдайлар тіркелмеген. 
Қызылша аурушаңдығы бой-
ынша өңірде 300ден астам 
аурумен байланыста болған 
адам егілген. Сонымен 
бірге аталған ауру бір жасқа 
толмаған балалар арасында 
көптеп тіркелуіне байланысты 
биыл 1 сәуірден бастап 910 
айлық сәбилерді қосымша 
егу жүргізілуде. 7 мыңнан 
астам бала, 4500ден астам 
медицина қызметкері екпе-
мен қамтылған. Ауқымды 
шаралардың нәтижесінде 
ауру шаңдықтың төмендегені 
байқалуда. Ал ересектер 
арасында неғұрлым жоғары 
сырқаттанушылық 2029 жас
тағылар арасында тіркелген. 
Осыған орай, облыста жа
қын күндері қызылша мен 
қызамыққа қарсы қосымша 
иммундау кампаниясы баста-
латыны белгілі болды.

Пікір алмасу форматында 
өткен семинарда басқарма бас-
шысы қоғамның қатысуымен 
жемқорлыққа қарсы атқарылып 
жатқан жұмыстар барысына 
тоқталды.

– Биылғы жылдың 8 айын-
да сыбайлас жемқорлықтың 
алдын алу мақсатында 3750 
шара ұйымдастырылды. 
Бүгінде «Ашық бюджеттің 
интерактивті тақтасы», «Адал 
ұрпақ», «Адал жол» және басқа 
да жемқорлықты болдырмауға 
арналған бірнеше жобалар 
жүзеге асуда. Сондайақ, 
«Ақмешіт – адалдық алаңы» 
жобалық кеңсесі жұмыс жасау-
да, – дейді Ғ.Әлімқұлова.

Есепті мерзімде аймақта 
93 сыбайлас жемқорлық 
сипатында қылмыс орын 
алған. Оның ішінде 48і 
парақорлық, 6ы жүйелі түрдегі 
жемқорлық, 8і кіші және 
орта кәсіпкерлікке заңсыз 
араласу, 17сі мемлекеттік 

бағдарламаларды іске асыру ба-
рысында орын алған. Тағы бір 
қынжылтарлығы, елімізде жыл 
сайын орта есеппен екі мыңнан 
астам сыбайлас жемқорлыққа 
қатысты қылмыстық іс 
тіркеліп, 1000нан астам адам 
жауапқа тартылады екен.

Осындай дәйектерді алға 
тартқан басқарма басшы-
сы жемқорлыққа қарсы іс
қимыл жоспарының негізгі 
жеті бағытына тоқталып, 
жемқорлықтың жолын кесу-
де атқарылып жатқан жобалар 
нәтижесін баяндады. Мәселен, 
бюджет саясатының ашықтығы 
да көп сауалға нақты жауап 
болса, «Open Space» жоба-
сы билік пен халық арасын 
жақындата түсті. Сондайақ, 
жемқорлықтың алдын алуда 
қоғамдық бақылауды күшейту, 
тұрғындар белсенділігін арт
тырудың ықпалы зор.

Семинар сұрақжауап, пікір 
алмасумен жалғасын тапты. 

Аты-жөні, тегі Лауазымы Қабылдау күндері Қабылдау сағаты

Ысқақов Қуанышбек 
Досмайылұлы 

Облыс  әкімі Әр айдың 4ші 
дүйсенбісі

Белгіленген уақытта 
(сағат 10нан 
17ге дейін)

Жаханов  Бахыт Дүйсенұлы Облыс әкімінің  орынбасары Әр айдың 1ші және 
3ші сейсенбісі 

Белгіленген уақытта 
(сағат 10нан 
17ге дейін)

Делмұханов Марат 
Нұрсайынұлы

Облыс әкімінің  орынбасары Әр айдың 1ші және 
3ші сәрсенбісі

Белгіленген уақытта 
(сағат 10нан 17ге дейін)

Байқадамов Наурызбай 
Сейтқалиұлы 

Облыс әкімінің  орынбасары Әр айдың 2ші және 
4ші бейсенбісі

Белгіленген уақытта 
(сағат 10нан 17ге дейін)

Имандосов Мұрат 
Самұратұлы

Облыс әкімінің  орынбасары Әр айдың 1ші және
 3ші жұмасы

Белгіленген уақытта 
(сағат 10нан 17ге дейін)

Намаев Бахытжан Біләлұлы Облыс әкімінің  орынбасары, 
Қазақстан Республикасы  

Президентінің «Байқоңыр» 
кешеніндегі  арнаулы өкілі  

Әр айдың 2ші және 
4ші сейсенбісі 

Белгіленген уақытта 
(сағат 10нан 17ге дейін)

Әміреев Ғалым 
Махмутбайұлы

Облыс әкімі  аппаратының  
басшысы 

Әр айдың 2ші және
 4ші жұмасы 

Белгіленген уақытта 
(сағат 10нан 17ге дейін)

Ерсұлтанов 
Әділбек Бөрібайұлы

Облыс әкімі  аппараты  
басшысының орынбасары 

Әр айдың 1ші және 
3ші дүйсенбісі

Белгіленген уақытта 
(сағат 10нан 17ге дейін)

Шотаев Серік Есіркепұлы Облыс әкімі  аппараты  
басшысының орынбасары 

Әр айдың 2ші және
4ші сәрсенбісі

Белгіленген уақытта 
(сағат 10нан 17ге дейін)

Қызылорда облысы әкімі аппаратында  жеке тұлғаларды 
және  заңды тұлғалардың өкілдерін 

қабылдау кестесі

Азаматтарды қабылдауға алдын ала жазу Қызылорда облысы әкімдігінің  ғимаратында мына мекенжай бойынша жүргізіледі: 
Қызылорда қаласы Сұлтан Бейбарыс көшесі №1, 1-қабат, №139 бөлме.

Анықтама телефоны: 401191.
Қызылорда облысы әкімінің аппараты.

Оның айтуынша, есепті 
мер зімде республикалық бюд-
жеттен 6 жобаны іске асыруға 
4,2 млрд теңге бөлінген. Оның 
1,2 млрд теңгесі құрылысы 
өткен жылдары басталған 2 
жобаны аяқтауға, қалғаны 4 
елді мекенді газдандыруға бө
лінген. Есепті мерзімде об-
лыс орталығындағы Сырдария 
өзенінің сол жағалауында газ 
тарту желілерін салу жоба-
сы аяқталып, пайдалануға бе
рілген. Тереңөзек кентінде  
авто маттандырылған газ тарту 
стан сасын орнатумен қоса «Бей-
неуШымкент» магистральді 
газ құбырынан бұрма газ 
құбы0рының құрылысын жүр
гізу жұмыстары да жүзеге асы-
рылды. Қазір облыста газдан-
дыру үлесі 64 процентті құраса, 
келер жылы оны 70 процентке 
жеткізу көзделуде. 

Сумен қамтамасыз ету бой-
ынша 2017 жылдан бас тап 
Жаңақорған кентін ауыз сумен 
қамту жүйесін қайта жаңғырту 
жобасы іске асырылуда. Биыл 
жобаны аяқтауға 1,6 млрд теңге 
бөлініп, игерілуде. 

Жылумен жабдықтау бой-
ынша мемлекеттікжекеменшік 
әріптестік аясында Шиелі және 
Арал аудандарында бірнеше 
әлеуметтік нысандар бойын-
ша жобалар жүзеге асыры-
лып, пайдалануға берілді. Ал 
биыл мемлекеттікжекеменшік 
әріптестік шеңберінде 7 жоба 
бойынша 13 әлеуметтік нысан-
ды газға бейімдеу мақсатында 
конкурс құжаттамалары әзір
ленді. 

Электр энергиясымен қам
та ма сыз етуде Сырдария өзе
нінің сол жағалауын элек-
трмен қамтудың 1кезеңі 
бойынша республикалық бюд-
жеттен қаржы бөлініп, жоба 
толығымен іске асырылды. 

Жылу беру маусымы-
на дай ындық барысына да 
тоқталған Ерлан Ералыұлы 
бүгінде облысқа 31 мың тонна 
көмір  жеткізілгенін, 34 көмір 
түсіретін орынның бар екенін 
және қазіргі кезде оның бір 
тоннасының бағасы 1316 мың 
теңгені құрай тынын айтып, 
тұрғындарды осы бас тан қам 
жасауға шақырды. 

Жартыжылдық 
сараланды

Өңірлік коммуникациялар қызметінде өткен брифинг-
те облыстық энергетика және тұрғын үй-коммуналдық 
шаруашылық басқармасы басшысының орынбасары 
Ерлан Жоламанов салада биылғы жартыжылдықта 
атқарылған жұмыстарды саралады.
Айнұр БАТТАЛОВА.

Туберкулезге қарсы егу
уақытша тоқтатылды

Қазір елімізде сыбайлас 
жемқорлықтың алдын алу 
бағытында ауқымды жобалар 
атқарылуда. Тек соңғы үш ап-
тада облыс бойынша 300ден 
аса шара өткен. Жиында спи-
керлер жағымпаздыққа бой 
ұрып, жемқорлыққа жол бер-

ген жастар ел болашағы үшін 
қауіпті екенін айтты.   

– Қай мемлекет, қай ұлт 
болсын, өзінің болашағын 
жас ұрпақпен байланыстыра-
ды. Енді бірер жылдан кейін 
30 жылдық мерекесін той-
лайтын егеменді Қазақстан 

да болашағын сіздермен бай
ланыстырады. Табиғаттың 
заңы бойынша ұрпақ ауысады. 
Бірбіріне аманатқа алған жүкті 
әрі қарай жалғастырады. Сол 
жүкті алатын уақыт сіздерге де 
таяды. Бірақ біз соған дайын-
быз ба?

Тарих бойынша әр 25 жыл 
сайын ұрпақ ауысады. Еліміз 
тәуелсіздіктің 25 жылын артқа 
тастады. Бірақ ұрпақ ауысу-
ымен бірге санамыздың ауы
суы қалай болып жатыр? 
Сыбайластық – үлкен мә селе. 
Себебі, мемлекетімізге біз
дің ел азаматтарының, ұлт 
өкілдерінің ғана жаны аши-
ды. Қазіргі әлемдік деңгейде 
халықаралық құқықтың орны 

жоғары болып тұрған жоқ. 
Яғни, біздің ұлттық деңгейдегі 
санамыз түзелмей, ісіміз де 
түзеле қоймас деп ойлаймын. 
Сондықтан, жастар қандай 
деңгейде аға буынның амана-
тын қабылдап аламыз, қандай 
сана деңгейінде қабыл  дап ала-
мыз, оны қалай жүр гіземіз, ол 
сіз бен бізге байланысты, – деді 
Наурызбай Сейітқалиұлы.

Ал Ақмарал Әлназарова 
жеңіл жол іздеген жастардың 
сыбайлас жемқорлыққа жол 
беруін сынға алып, олар дың 
партия қатарынан шы ғары
латынын мәлімдеді. 

– «Nur Otan» партиясының 
тәуелсіздік жылдарында қа
был данған құжаттарының не

гізгі бөлігі жемқорлықпен 
кү ресу жұмысына арналып 
ке  леді. Партиялық бақылау 
пар  тия тарапынан, жемқор
лықпен күресу, алдын алу жұ
мыстарына арналған комис
сия лар барлық аудандарда 
өз жұмысын атқарып жа тыр. 
Өкі ніштісі, сыбайлас жем қор
лық әрекетімен соңғы екі айда 
5 азаматты партия қа та рынан 
шығардық. Партия мұн дай 
құқықбұзушылыққа төзе ал-
майды. Сырдария ау да  нынан 
үш, Арал ауданынан екі парти-
яластарымыз партия қатарынан 
шығарылды, – деді ол.

Жиында облыстық жастар 
саясаты мәселелері бас қар
ма сының басшысы Қуаныш 

Жанұзақов басқармадағы іш
кі тәртіп, «Ақмешіт адал  дық 
алаңы» жобалық кеңсе сінің бас-
шысы Жандос Тұсма ғанбетов 
сыбайлас жем   қор  лықтың ал-
дын алу ба  ғы  тындағы жұмыс
тар тура  лы баяндама жасады. 
Сон  дайақ жастар аталған 
мә селеге көзқарастарын біл
діріп, жас тардың өз құ қығын 
біл ме ген діктен, заңсыз дыққа 
бара тынын айтты. Сон дық
тан мектептердегі құқық 
са ла   сына қатысты пәнді 
тарих не басқа саланың мұ
ға лімі емес, заңгерлер беруі 
керектігі, отбасылық тәр бие
нің адалдыққа негізделуі тура
сында ұсыныстар айтылды.

Жастарға жауапкершілік міндеті өте жоғары

Айдана ЖҰМАДИНОВА.

Жастар ресурстық орталығында «Жастар сыбайлас 
жемқорлыққа қарсы» атауымен ашық кездесу өтті. 
Жиынға облыс әкімінің орынбасары Наурызбай 
Байқадамов, «Nur Otan» партиясының облыстық 
филиалы төрағасының бірінші орынбасары Ақмарал 
Әлназарова, ҚР Сыбайлас жемқорлыққа қарсы іс-қимыл 
агенттігінің облыстық департамент басшысы Ардақ 
Ерсейтов, бірқатар басқарма басшылары, өзге де ұйым 
өкілдері қатысты. 

Жемқорлықпен күресте
тұрғындар белсенділігі қажет

ҚР Сыбайлас жемқорлыққа қарсы іс-қимыл (сыбайлас 
жемқорлыққа қарсы қызмет) агенттігі облыс бойынша 
департаментінің Превенция басқармасының басшысы 
Ғалия Әлімқұлова облыстық ішкі саясат басқармасында 
сыбайлас жемқорлыққа қарсы күрес тақырыбында 
семинар өткізді.

Гүлмира ДІЛДӘБЕКОВА.

Айнұр БАТТАЛОВА.

Республикада,  оның ішінде  облыста да туберкулезге 
қарсы вакцинациялау уақытша тоқтатылды. Бұл 
туралы өңірлік коммуникациялар қызметінде өткен 
брифингте облыстық тауарлар мен көрсетілетін 
қызметтердің сапасы мен қауіпсіздігін бақылау 
департаменті басшысының орынбасары Әлия 
Әбдіқайымова мен облыстық денсаулық сақтау 
басқармасының бөлім басшысы Бибізада Дүйсенбаева 
хабарлады.

Сырдария ауданында 
тың идеялардан 
туындаған кәсіп көп. 
Соның бірі ретінде 
А.Тоқмағамбетов 
ауылындағы тігін 
шеберханасын айтуға 
болады. Ауыл тұрғыны 
Нұрсұлу Ажарова ашқан 
шағын цех бүгінде 
ауылдан үш адамды 
жұмыспен қамтып 
отыр. Аядай баспананы 
кәсіпорынға айналдырған 
жанның арманы асқақ, 
мақсаты биік.

– Ең алғаш 300 мың теңге 
қаржы салып бастаған ісім. 
2012 жыл еді... Ол уақытта 
мұндай бастамалар аз болатын. 
Ауқымымыз кеңейіп, айнала-
ны қамтыдық. Сосын кәсіпті 
кеңейтемін деп өңірлік инвести-
циялар орталығынан 3 млн теңге 
несие алдым. Қазір баспанамды 
шеберханаға айналдырдым, – 
дейді Н.Ажарова.

«Қуырдақтың көкесін түйе 
сойғанда көресің» деген ғой. 
Жарқ еткізер жарнаманың тиімді 
жолын әлеуметтік желіден іздеп 
тауыпты. Тапсырыста шека-
ра жоқ. Сонау Сырдария ауда
нының бір түкпіріндегі ақын 
атын дағы ауылға облыстың 
мына шетінен де хабарласып, 
қызметін тұтынатын көрі неді. 
Нұрсұлу Ажарованың маман
дығы суретші. Өз анасы да, 
қайын енесі де тігін шебері. 
«Ше ше көрген тон пішердің» 
нақ өзі. Ескі мақтаны жаңарту 
жұмыстарын да арнайы құрылғы 
арқылы іске асырады. Мұндағы 
тігіншілердің бірі – Айгүл 
Бодықова.

– Тігінге қатысты не бар, бәрі 
қолдан келеді. Перде дейсіз бе, 
қыз жасауы ма, көрпекөрпеше, 
бәрін тігеміз. Одан бөлек бізде 
материалға сурет, оюөрнек ор-
наластыратын арнайы аппарат 
бар. Қазір көбіне техника ғой, 
адам тек соның жұмысын реттеп 
отырады. Осыған біз біртіндеп 
бара жатырмыз, – дейді ол.

Мұнда матаға сурет, ою
өрнек тәрізді дүниелерді таң
ба лайтын аппарат бар. Бұл 
құрылғы біздің аймақта санаулы 
ғана. Соның бірі Нұрсұлудың 
шеберханасының жұмысын 
жүр гізіп тұр. Қазір тіпті аудан 
көлемінде үйренуші болып келіп, 
үйретуші боп кетіп жатқандар да 
жоқ емес. Тереңөзек кентіндегі 
колледж студенттері де осында 
келіп тағылымдамадан өтіп жүр. 
Күнсұлу Бакирова да солардың 
қатарында.

– Құрақ құрап, тігін жұмыс
тарын үйреніп жатырмыз. 
Уақытым босқа өтіп жатқан 
жоқ. Қабілетімнің жеткеніне 
дейін түйсініп, тәжірибелі ма-
ман болсам деген мақсат бар. 
Станоктар және тігін маши-
наларымен қалай жұмыс істеу 
керегін де санаға сіңіріп жа-
тырмыз. Мұндағы шеберлердің 
шәкірті атанудың өзі мойынға 
үлкен жауапкершілік жүктейді. 
Сондықтан әрбір жұмысты 
тиянақты орындауға тырысып 
бағамын, – дейді үйренуші қыз.

Шеберханада тек сту-
денттер ғана емес, оқушылар 
да бар. Ауыл тұрғыны Ме-
руерт Әділханқызы жазғы 
демалы сын осында өткізіпті. 
Болашақта тігінші боламын де-
ген бойжеткен кәсіптің әліппесін  
меңгеруде.

– 11сынып оқимын. Ма
мандық таңдауға келгенде әркім 
өзінің бейіміне қарай көреді 
ғой. Мен тігін ісіне ынталымын. 
Әрбір қыз бала ине ұстай алу 
керек. Бұл саланы оқымаса да, 
көрпе көктеп, құрақ құрағанның 
несі айып?! – дейді оқушы.

Нұрсұлу болашақта осы 
кәсіпті жандандырып, тігіншілер 
даярлайтын курс ашқысы келеді. 
Әлбетте теория керекақ, бірақ 
тәжірибе жүзінде қай сала бол-
масын санаға тез сіңетіні анық. 
Әлеуметтік жобаларға қатысып 
тұратын кәсіпкердің көшірме 
орталығы да жұмыс істейді.

Иә, алақандай ауылдан атағы 
алысқа шыққан тігіншінің ар-
маны көп. Бірақ «сабақты ине 
сәтімен» деп отыр.

Сырдария ауданы.

Шебер 
қолдан 
ырыс 
үзілмейді

Дәулет ҚЫРДАН.

Міндеттері (төмендегілерді қамтиды, 
бірақ олармен шек телмейді): 

• Жолаушылардың өмірі мен денсаулығын 
сақтауға және автомо бильдің (автобустың) 
тех никалық жарамды күйде бо луына септігін 
тигізетін авто мобильді (автобусты) кәсі би 
шеберлікпен жүргізуді қамта масыз етеді.

• Жолда жүру, жолаушылар мен жүк та-
сымалдау қағида ла рын, сондай-ақ жолаушы-
лар кө лігінің жұмысын және жолау шылар 
тасымалдау жұмыстарын регламенттейтін 
басқа да құ жат тарды зерделеп, қатаң бас-
шылыққа алады.

• Автомобильдің (автобус тың) техникалық 
күйін қада ғалап отырады, оны (пайдалану 
туралы нұсқаулыққа сәйкес) қауіпсіз пай-
далануды қамта масыз ету жөніндегі тиісті 
жұ мыстарды дербес орындайды, сер вис 
орталығында техникалық қызмет көрсетуден 
және техни калық байқаудан уақытылы өтеді.

• Жол жүру кезінде туындаған қарапайым 
ақауларды анықтап, жойып отырады. 
Ақауларды өз күшімен жою мүмкін болмаған 
жағдайда техникалық көмек шақырады.

Біліктілік талаптары: 
• Жалпы орта білім, D, D1 сана тын дағы 

көлік құралдарын басқару құ қығына берілген 
куәлік және жүргі зу шілік стажы кемінде 
5 жыл, соның ішін де D1 санаты бойынша 
кемінде 3 жыл.  

Жұмыс кестесі:
• Бескүндік жұмыс аптасы.
Өзіңіз үміткер болып отырған лауазым 

көрсетілген түйіндемеңізді төмен дегі факс 
немесе электронды пошта ар қылы жіберу 
қажет: 

Факс: 8 (7242) 27-72-71.
Электронды пошта: kyzcandidates@

petrokazakhstan.com

Қызылорда қаласында орналасқан мұнай-газ компаниясына төмендегі маман қажет:
АВТОБУС ЖҮРГІЗУШІСІ 

Негізгі функциялары: 
• ШТО (шығындардың ту-

ындау орны) шамасындағы шы-
ғыстар мен кірістердің, шоттар 
мен бизнес-бөлімшелердің тал-
дауын дайындайды, белгіленген 
рәсімдемелерге сәйкес есеп бе-
реді.

• Ішкі рәсімдемелерге сәйкес 
талдау нәтижелері бойынша тү-
зету жазбаларын дайындайды.  

• SAP жүйесінің ҚҚ мо-
дуліндегі кезеңдерді жабуға 
ат салысады: SAP жүйесінде ке-
зеңді жабу үшін статистикалық 
көрсеткіштерді жинайды, өң-
дей ді, талдайды және енгізеді. 

• Бюджеттік және болжамдық 
мәліметтерді жинауға, талдауға 
және әзірлеуге қатысады.

• Талдаушылық есеп бе-
рулерді және оларға берілетін 
түсіндірме лер ді кезең-кезеңмен 
әзірлеп отырады.

• 3-ші тараптарға көр-
сетілетін қызметтердің мөлшер-
лемелер есебін, тендерлік ұсы-
ныстардың, коммер циялық 
ұсы ныстардың, тарифтер мен 
ке лісімдердің ком мерциялық 
бөлігіне эконо ми калық талдау 
жүр гізуді орындайды.

• Әртүрлі кезеңге арналған 
Жұ мыс бағдарламалары, ТЖҚ-

ті Сатып алу Бағдарламалары 
үшін мәліметтерді және лицен-
зиялық-келісімшарттық жағдай-
лар бойынша есеп берулерге 
ар налған мәліметтерді дайын-
дайды. 

• Операциялық шығындарды 
әлсін-әлсін бақылап отыруды 
жүзеге асырады, шығындарды 
қысқарту мен бюджет қаражатын 
жұмсаудың тиімділігін арттыру 
жөнінде ұсыныстар енгізеді.

• Тікелей басшының жекеле-
ген қызметтік тапсырмаларын 
орындайды.

Біліктілік талаптары: 
• Тиісті мамандығы бойынша 

жоғары кәсіптік (немесе жоғары 
оқу орнынан кейінгі) білімі және 
мамандығы бойынша 2 жылдан 
кем емес жұмыс өтілі. Мейлінше 
ғылыми дәрежесі мен «Іскерлік 
әкімшілік ету магистрі» дәре-
жесінің, сол сияқты менеджмент 
саласында қосымша білімінің 
болғаны абзал.

Түйіндемелеріңізді қай лауа-
зымға үміткер екеніңізді көрсете 
отырып, төмендегі факс неме-
се электронды пошта арқылы 
жолдауларыңызды сұраймыз: 

Факс: 8 (7242) 27-65-47.
Электронды пошта:  

resume_out@mail.ru

Қызылорда қаласында орналасқан мұнай-
газ компаниясына келесі маман қажет:

АНАЛИТИК

ҚР Қоршаған ортаны қор-
ғау министрінің 2007 ж. 28.06 
№204-ө бұйрығымен бекі-
тілген «Жоспарлау алдын да ғы, 
жоспарлау, жобалау алдын-
дағы және жобалау құжат-
та масын әзірлеу кезінде көз-
деліп отырған шаруашылық 
және өзге де қызметтің қор-
шаған ортаға әсеріне баға-
лау жүргізу бойынша нұсқау-
лықтың» 53-тармағына сәй кес 
«ПетроҚазақстан Құмкөл Ре-
сорсиз» АҚ (19-03-02) «Қызыл-
қия кенішінде №154, 155, 156, 

157, 158, 360 ұңғымаларын 
электрмен жабдықтау» жұмыс 
жобасы бойынша қоғамдық 
пікірді тіркеу үшін жазбаша 
ұсыныстар мен ескертулерді 
қабылдайды.

Жазбаша ұсыныстар мен 
ескертулер Қы зылорда қаласы, 
Қазбек би к., 13 мекенжайын-
да және zhomart.myrzabekov@
petrokazakhstan.com электрон-
ды поштасы арқылы қабыл-
данады.

Анықтама алу телефоны: 
8(7242) 29-91-92.

Сатанов Нурбол Тойма но-
вич тің атына Қызылорда облы-
сы, Қызыл орда қаласы, Тасбөгет 
кенті, Әлия Молдағұлова көшесі 
90 У үйге (Әлия Молдағұлова 
көш., 90 үй) (бұрынғы Қызылорда 
қаласы, Тасбөгет қыстағы, Про-
ектный көшесі) берілген  жер 
учаскесіне жеке меншік құқығын 
беретін актісінің (кадастрлық 
№10:156:000:000:(182:0090:129Ч/

О1331)/А) (бұрынғы кадастрлық 
№10-156-081-125, №0058489) 
түп нұсқасы жоғалуына байланы-
сты жарамсыз деп есептелсін.

***
«Ақбота-Үміт» балабақшасы 

(БСН 151 040 016 800) Жарғы-
сының (мемлекеттік және орыс 
тілінде) түпнұсқасы жоғалуына 
байланысты жарамсыз деп есеп-
телсін.

ӨНЕР және ӨМІР

Домбыраға 
құштарлық
Әлекеңді Солтүстік өңірде 

жатқан Қостанай облысының 
қалың жұртшылығы да ерек-
ше құрмет тұтады. Өйткені 
бұл жақта ұзақ мекен етпесе 
де жар қын таланты, көркем мі-
незі, шығармашылыққа шын бе-
рілген қырларымен жақсы ізін 
қалдырды. Оның шерткен күйін 
сағынған жергілікті жұрт шылық 
әлі күнге дейін «Шір кін! Күйші 
дегеніңіз Әлім жандай-ақ бол-
са ғой! Ол қо лына домбырасын 
ұстағанда қос шанаққа тіл бітіп, 
сайрай жөнелгендей болады! 
Жиналған қауым концерт аяқ-
талғанша сілтідей ұйып тың дап, 
ерекше әсерінен көпке дей ін 
ары ла алмайтын»  деседі. Мұн -
дай құрмет пен ілтипатқа дархан 
дарын иесі, табиғи қа біле ті мен, 
шырайлы кескін-кел бе тімен, 
ең бекқорлығымен ие бол ған-
дығына дау жоқ. 

Өмір бір орын да тұрмайды. 
Қарап отырсақ, кез келген адам-
ның жүрегіне жол табатын 
иманды да адамгершілігі мол 
азамат үстіміздегі жылы 3 қара-
шада 50-ге толғалы отыр. Алай-
да оның түр-сипаты на қарап, бұл 
жасты, сірә, бере қоймайсың. 
Ол қазақтың кәдімгі қарапайым 
ғана отбасында дүниеге келді. 
Облыс орталығында туған ба-
ла кішкентайынан өнерге құш-
тарлық танытты. Мұны өз 
кә сібінің майталманы, яғни қа  -
тардағы жүргізуші болып іс-
теген әкесі Нағызхан бірден 
байқады. Анасы Інжу апамыз 
да ұлының радиодан беріліп 
жатқан күйді ерекше ықыласпен 
тыңдайтынын айқын сезді. Сон-
дықтан болар, ба ла ларының 
бой ындағы қа білетін ұштау 
керек екендігін терең сезінді. 
Шешесі ұзақ жыл  дар бойы он 
саусағынан өнер тамған тігінші 
болды. 

Осы жазғы демалыста туған 
жерім Түркістан облысына қа-
расты Сарыағаш ауданына 
жо  лым түсті. Қызылорда ша-
һа рына арнайы аялдап, өзім 
көп тен бері ерекше қадір тұ-
татын інімнің шаңырағына ат 
басын тіредім. Оның ардақты 
анасымен сәлемдесіп, инабат-
ты келініміздің қолынан дәм 
тат тым. Өздері жеке үйде тұ-
ра ды екен. Балалары да үйдің 
сә нін кіргізіп, ұлттық құнды-
лық тарымызға айрықша ден қоя-
тындықтарын көрсетіп-ақ таста-
ды. Үлкен кісілер әр от басының 
берекесі ғой. Інжу апамыз бізге 
өзінің әулет те  рінің тыныс-
тіршілігі, сүйік ті ұлының өнерге 
деген ынты зар лығы жайлы сыр 
шертті. Отағасы Нағызхан мен 
жан ұяның ұйытқысы Інжу апа-
мыз екеуі жарты ғасырдан астам 
бір шаңырақтың астында тату-
тәтті ғұмыр кешті. Алты балаға 
тағылымды тәрбие берді. Әлім-
жан –  перзенттерінің үшін шісі.

Өнердің де тұқым қуалай-
тыны жалпыға белгілі ғой. 
Ша ңырақ иесі жұмыстан қо-
лы босаған кезде қолына қа-
зақтың қара домбырасын алып, 
күмбірлете күй шертетін. Мұн-
дай кісілер өз ортасында өте 
сыйлы болады емес пе? Ара-
ласатын кісілер той-томалақ, 
басқа да қуанышты сәттерде 
оған қолқа салып, ұлтымыздың 
ежелден келе жатқан ойлы әрі 
қиялыңды қияндарға шарық-
та татын күйлерді тартқызатын 
еді. Сыйлы азамат та бұлданып 
жатпайтын. Бойындағы өнерін 
жасырмай, әрдайым көпшіліктің 
алғысына бөленетін-ді. Міне, 
соның бәрін зерек Әлімжан 

кіш кентай болса да көңіліне 
тоқып, санасына сіңіре берді. 
Ол аз десеңіз, үйге жиі келіп 
тұратын жақын туыс ағасы 
Мұрат та ән-күй десе, ішкен 
асын жерге қоятын. Соған да 
еліктеп, өскенде мен де осын-
дай қалың жұртшылықтың шы-
найы ықыласына бөленетін 
шы ғармашылық адамы бол-
сам деп армандайтын. Қазірге 
дей ін сол бір балалық балғын 
және бозбала шақтарды ерекше 
сағынышпен еске алады. Өзі ең 
алғаш «Ақбұлақ» деп аталатын 
әнді гитарамен қосыла шырқа-
ғаны күні кешегідей жадында. 

Қайран әке, өз баласына 
де ген махаббаты мен қамқор-
лығын аямады. Ұлының бойын-
дағы көпшілікте кездесе бер-
мейтін қарым-қабілетті көзімен 
көре білген соң бұған домбыра 
сатып алып берді. Сол кездегі 
қуанышын тілмен айтып жет-
кізе алмас. Нағашылары да 
жиен дерінің таудай талабын 
қол дамаса, қарсылық білдірген 
жоқ. Әбдәли есімді анасы жа-
ғынан туыс болып келетін, ру-
ханиятқа жаны жақын азамат 
жанашырлық танытып, дом быра 
сыйлаған-ды. 

Сонымен, Әлімжан Нағыз-
ханұлы 2-сыныптан бастап 
дом быра тартып, жұрттың на-
зарына түсе бастады. Арада бір 
жыл өткен соң ол облыс ор -
талығындағы музыкалық мек -
тептің табалдырығын атта ды. 
Сол уақытта осы білім ордасы-
на мәдениет саласының білгірі, 
аймаққа есімі жете таныс Есен 
Көшербаев жетек шілік ететін. 
Ол да мұның талпынысы мен 
музыкаға деген құштарлығын 
айқын сезіп, қолдан келген қам-
қорлықтың бәрін жасады. Да-
рынды шәкірт дом бырашылық 
мамандыққа де ген талпыны-
сын қаладағы өнер мектебінде 
одан әрі жал ғастырды. Зырыл-
дап өтіп жат   қан уақыт емес пе? 
1984 жы лы аталған білім ор-
дасын ой дағыдай тәмамдады. 
Өнерге біршама тө се ліп, оңы 
мен солын жақсы та нып қалған 
еді. Сондықтан да болар, Қы-
зылорда қаласындағы музыка-
лық училищеге студент бо лып 
қабылданды. Домбыра класында 
шеберлігін шыңдады. Ұстаздан 
да жолы болды. Өз кәсібінің 
шебері Айт бер ген Жаңбыршиев 
ба ла ның қа бі ле тін барынша да-
мыту мақ са тында тиянақты жұ-
мыс істеді. Тәлімгер мен шә кірт 
терең ұғысып, мұның дом быра 
саласындағы алғашқы талпыны-
стары жемісін бере бастады. 

Алматыда топ 
жарды
Бұл 1987 жыл еді. Кешегі 

музыка мектебі табалдырығын 
аттағандағы инабатты бала бір 
оқу орнының мақтанышына ай  -
нала бастады. Алматы шаһа-
рын дағы Чайковский атын да  ғы 
атақты оқу ордасын да ұйым-

дас тырылған кол  ледж аралық 
жас орындау шы лар байқауында 
жүлделі екін ші орынды жеңіп 
алды. Алғаш қы лауреаттық 
атақ пен көпші лік алдында 
тап сырылған ар найы диплом 
Сыр бойынан бар ған қағілез 
де дарынды боз баланы қанат-
тандырып, өзіне деген сенімін 
барынша арттырды. 

Бұрынғы астанадан үлкен 
қуанышпен мәртебесі өсіп кел-
генде жергілікті ағайындар 
мен ұстаздары оны құшақ 
жая қарсы алды. Тәлімгерлері 
жетістіктеріне және еңбек қор-
лығына қарап, егер шындап 
іздене берсе, болашақта ел на-
мысын қорғайтын дарынды 
күйші атанарына шүбә келтір-
меді. Арада бір жыл өткен 
соң үй ішінің келісімін алған 
Әлімжан уақытты созбай, кө-
рікті қала Алматыға келді. Ол 
кезде өзі секілді ұлтымыздың 
таланттылары осындағы Құр-
манғазы атындағы ұлттық 
кон серваторияға құжаттарын 
тап сыратын. Әрине, студент 
атану оңай емес. Атақты оқу 
ор нына жүзден жүйрік, мыңнан 
тұлпарлар ғана алынатын. Қы-
зылордалық талапкердің ба ғы 
жанды. Барлық шығарма шылық 
емтихандарды тиіс ті деңгейде 
тапсырды. Әрқашан да дидары-
нан жылы шуақ тө гіліп тұратын, 
үлкен мен кі шіні сыйлай білетін 
ол жо ғары оқу орнына бірден 
сіңі сіп кетті. Есімі күллі қазақ 
жұр тына аса танымал, көптеген 
шә кірттердің ұлағатты ұстазы, 
өнерде өзінің өшпес ізін қал-
дырған даңқты профессор Мәл-
ғаждар Әубәкіров тәлімгерлік 
етті. Сыр бойында жүрген ке-
зінде-ақ талайлардың таң дайын 
қақтырған өнерлі боз бала кон-
серваторияда да шеберлігін 
көрсетті. Оқу орнының жа-
нындағы «Мұрагер» деп ата-
латын ансамбльде қызмет етті. 
Өнер ұжымының құрамында 
болғанда белгілі өнер қай рат-
керлері Абдулхамит Рай ым -
бергенов пен Досмұ ха мед Тұяқ-
баевтардың бас шы лы  ғымен 
әлемді шар лады. 

Сөйтіп, бұрын өздеріне 
бейтаныс Түркия, Германия, 
Ита лия, Америка секілді өр-
кениетті мемлекеттерде болып, 
қазақ өнерін басқаларға паш 
етті. Олар да кешегі Францияны 
асқақ даусымен тәнті еткен абыз 
атамыз Әміре Қашаубаевтың 
елінен келген дарынды жігіттер 
мен қыздардың салған әндері 
мен күмбірлете шерткен күй-
леріне риза болып, қайта-қайта 

қол соқты. Сондай-ақ ол Алма-
ты шаһарындағы Құр ман ғазы 
атындағы Айтқали Жайы мов 
басқаратын халық ас паптары 
оркестрінде де дәу лескер күй-
ші ретінде баршаға танылып 
қал ған-ды. Мұның бәрі де 
оның өз кәсібіне деген шексіз 
ынтызарлығын, өнерді өмірім 
деп түсінетін тағы бір азаматтың 
қалыптасып келе жатқанының 
нақты дәлелі-тін. Сол жылдары 

өзіне дәріс берген ұстаздары 
да, бірге оқы ған курстас, яғни 
қазіргі ай нымас достары да өзін 
ерекше қадірледі. 

Ұстаз шыңы –
сенімді ақтаған 
шәкірті
Қостанай – киелі өңір. Бұл 

жерден қазақ өнерінің не гізін 
қалаған тұлғалар шық қан. Алаш 
ардақтылары Ахмет Бай тұр-
сынов, Міржақып Дулатов, 
Бейімбет Майлин секілді көр-
некті қайраткерлермен қатар, 
Елубай Өмірзақов, Қапан Ба-
дыров, Серке Қожамқұлов сияқ-
ты қайталанбас ардақ тыла ры-
мыздың есімі иісі қазаққа мәлім. 

Осы астығымен атағы 
алысқа әйгілі Қостанай өңіріне 
сол жылдары Кенжебек Үкіұлы 
басшы болып тағайындалды. 
Мә дениет саласына аяулы қа-
зақ қызы Римма Ғайсенова же-
текшілік етті. Сол кісілердің 
тікелей қамқорлығымен Елубай 
Өмірзақов атындағы облыстық 
филармонияның жанынан қа-
зақ ансамблі құрылды. 1993 
жылы көктем айында осы нау 
өнер ордасының сол кездегі 
басшысы, Қазақ стан Респуб-
ликасының еңбек сіңірген мә-
дениет қызметкері Владимир 
Рыдченко Алматыдағы Құр-
ман ғазы атындағы ұлттық кон-
серваторияға арнайы келіп, 
ұл ты мыздың бір топ та лантты 
жігіттері мен қыздарын қыз-
метке шақырды. Вла ди мир Ва-
сильевич түлектермен кездесті. 
Ең бастысы, жастарға өңірде 
қазақ өнерін көтеру керектігін 
және барлығы да бас панамен 
қамтамасыз етілетінін айтты. 

Консерватория түлектері 
ақыл даса келе, киелі Қостанай 
жеріне табан тіреді. Көп өт пей, 
«Ақжелең» ансамблі дү ниеге 
келді. Кейіпкерімізге үл   кен се-
нім артылып, осы өнер ұжы-
мының жетекшісі бо лып тағай-
ындалды. Әрине, олардың келуі 
облыс мәдение тіндегі елеулі 
оқиға болды. Ата-бабамыздан 
келе жатқан киелі өнерге су-
сап отырған бауырларымыздың 
алғашқы күн нен бастап жан 
дүниелері ру хани жағынан бай-
ып, олар ға шынайы алғы сын 
білдір ді. Ан самбльдің құра-
мын   дағы жастар да өздері-
нің бі лікті лік терін та ныт ты. 
Ресей дің астанасы Мәс кеуде 
ұйымдастырылған ха лықаралық 
байқаудың лау реаты атан-

ды. Тіпті, сол үлкен шаһарда 
өткізілген Наурыз тойына да 
қатысты. Өнер сах насында Қа-
зақстанның ха лық әртісі Роза 
Рымбаева және «А-Студио» то-
бымен өнер көр сетіп, көршілес 
орыс халқын тәнті етті. 

Әлімжан Әбсадықов талант-
ты жастардан құралған ан-
самбльдің білікті басшысы, 
та биғи талантты күйші болуы-
мен қатар, Ахмет Байтұрсынов 
атын дағы Қостанай мемлекеттік 
университетінің музыка фа-
ку льтетінде және облыс ор та-
лығындағы музыкалық мек  тепте 
талапкерлерге домбы ра дан дәріс 
берді. Қанша ма шәкірттері түлеп 
ұшты. Олар дың бәрі де Сыр 
өңірінде ту ып-өскен ұстаздарын 
әрдай ым ерекше мақтанышпен 
ай тып жү реді. Кейін олар дың 
бір қа тары кезінде бұл басқарған 
«Ақ желең» ансамбліне қызмет ке 
алынды. Қабілетімен дара ланған 
шәкірттерінің бірі – Са пар Мол-
дабеков. Ол қазір облыстық 
филармо ния дағы бел гілі өнер 
иесі. Саз герлік қабілетімен де 
есімі об лыс жұртшылығына 
жақсы таныс. 

Ата-ана ұл мен қыз үшін 
әрқашан да ардақты емес пе? 
Уақыт өте Әлімжан Нағыз хан-
ұлы әке-шешесіне қамқор лық 
жасап, өзінің перзенттік па-
рызын орындау мақсатында 
туған жері Қызылордаға орал-
ды. Әрине, кетерінде оны қос-
танайлық талғампаз қауым, 
әріптестері әрі бауыр басып 
кеткен шәкірттері қимай шыға-
рып салды. Бұған да оңай бол-
ған жоқ. Алайда кіндік қаны 
тамған өңірге келген соң шы-
ғармашылық жұмысқа білек сы-
бана кірісті. 

Содан бері облыс орталы-
ғын дағы музыкалық колледждің 
ха лық аспаптары бөлімінің мең-
герушілігін атқарып келеді. 
Шә кірт тері де ұстазының арқа-
сында талай халықаралық, рес-
пуб ликалық байқауларда топ 
жарып, жүлдегер атанды. Лау-
реаттық дипломдарға ие бол-
ды. Өнер иесі өңірде өте қа-
дірлі. Бұл күндері облыстық 
фи лар монияның жанындағы 
Тұрмағамбет атындағы ха лық 
ас паптары оркестрінде кон-
церт мейстер де болып жұ мыс 
істейді. Қазіргі таңда Әлекең-
сіз қалада бірде-бір мәдени 
ша ралар өтпейді десек, асыра 
айт паған болармыз. Осы ай-
мақтағы барлық байқаулардың, 
өнер және шығармашылық кеш-
тердің бел ортасында жүреді. 
Оның қажырлы жұмысы, тың 
ізденістері лайықты бағаланды. 
Кеудесіне тағылып, күнмен 
шағылысқан «Ерен еңбегі үшін» 
медалі және лауреаттық төс-
белгілері – осы сөзіміздің нақты 
дәлелі. 

Ой-өрісі кең, біліктілігі жо-
ғары маманның бос уақыты 
жоқ. Еліміздегі республикалық 
байқаулар мен олимпиадаларға 
әділқазылар алқасының мүшесі 
ретінде жиі шақырылады. Оның 
тә лімін алған жігіттер мен қыз-
дар қазіргі таңда елі міз  дегі 
«Отырар сазы», Құр манғазы 
атындағы ұлттық ор  кестрлері 
мен елордамыз Нұр-Сұл тан да ғы 
филармонияда қызмет ат қарады. 
Бұл да көп жайдан сыр шертіп 
тұрған жоқ па? 

Қызылорда – небір мықты 
күйшілердің Отаны. Олардың 
бәрінің бірдей атын атап, тү сін 
түстеп шығу да мүмкін емес. 
Талғампаз қау ым ға Шал мырза, 
Әлшекей, Досжан және бас-
қалардың есімін аса бір құр-
метпен атасақ орынды болар. 

Ынтымағы жарасқан Әбса-
дықовтар әулетін бәрі де үл гі 
тұтады. Жары Айгүл ша һардағы 
№9 орта мектепте бі лікті ұстаз. 
Төрт перзентіне уақыт талабы-
на сай тәрбие мен білім беріп 
келеді. 

Сөз соңында Әлімжан бау-
ы рымызды мерейтойымен құт-
тықтай отырып, оған әрдайым 
өнер биігінде жұлдызың тек 
қана биікте жарқырай бер сін де-
ген ең ізгі тілегімізді білдіреміз! 

Оразалы ЖАҚСАНОВ.

Қос ішектен төгілген қоңыр үн
Домбыра – киелі. Ол кез келген адамға қона бермейді. 

Мұны менің кейіпкерім, айтулы мәдениет қайраткері, 
дәулескер күйші Әлімжан Нағызханұлы Әбсадықов 
кішкентайынан сезініп өсті. Қызылорда – ән мен күйдің, 
жалпы қасиетті өнердің ордасы. Халық арасында осы 
жерді “Сыр елі – жыр елі” деп те атап жатады. Меніңше, 
онда ұлттық аспабымыз домбыраны қадір тұтпайтын 
кісі жоқ. Қызылорда қаласында дүниеге келген 
бауырларымыздың арасында Әлімжанның орны бөлек. 
Ол ғұмыр кешіп жатқан шаһарда ғана емес, елімізге де 
кеңінен танымал азамат. 

Хабарлама

Жарамсыз деп есептелсін

Ол қонақ үй бизнесін қолға 
алып, аудан орталығынан “Жі-
бек” қонақ үй кешенін ашты. 
Наурыз айынан бері жұмысын 
бастаған кешеннің жалпы құ-
ны 30 миллион теңгені құ-
рай ды. Жеке кәсіпкер бұл 
ны санды ашу үшін екі мәрте 
мем лекеттік бағдарламаның 
кө мегіне жүгінген. Алғаш 2015 
жылы 3 миллион теңге кө-
лемінде грант алса, үш жылдан 
кейін «Бизнестің жол картасы 
– 2020» бағдарламасы арқылы 
тағы 6 миллион теңге алды. 
30 орынға арналып салынған 
кешенде 3 адам жұмыс іс-
тейді. Енді ғана бой көтерген 
ғи маратта әзірге дәмхана, түр-
лі деңгейдегі бөлмелер мен 
демалушылар қажеттіліктері 
қа растырылған. Бағасы қал-
та кө тереді, қажеттілікке 
қа рай 2-3 орындық бөл-
ме лер бар. Екіқабатты ке-
шеннің жоғарғы қабаты жа-
тын бөлмелерге арналған. 
Ал бірінші қабатта асхана, 
қо нақтарға арналған шағын 
зал орналасқан. Тоғыз нөмір-
лі қо нақ үйде ыстық су, жы лу 
сынды коммуналдық қажет-
тіліктің бәрі бар. Талғампаз 
қо нақтар үшін  люкс бөлмелер 
жасалып қойылған. Кәсіпкер 
алдағы уақытта келушілердің 
алаңсыз демалысы үшін қонақ 
үй қызметінің сапасын артты-
рып,  жұмысшылар санын кө-
бейтпек. 

Жеңіс Қазыбайұлының 
кә    сіпкерлік саласындағы ал-
ғаш қы қадамы тіс емханасын 
ашудан басталды. Өзі оқып, 
көңіліне тоқыған сала сын 
да мытып, халыққа сапалы 

қыз мет көрсету үшін әуелі 
емхана негізін қалайды. Мұ-
нан кейін кәсібінің аясын ке-
ңейту мақсатында аталған 
қо  нақ үйді тұрғызуға білек 
сы бана кіріседі. Қазіргі таң да 
өзі халыққа дәрігерлік қыз-
метін көрсетсе, қонақ үй ке-
шеніндегі барлық тіршілікті 
анасы Гүлжан Өмірзақова 
дөң гелентіп отыр.

– Бұл нысан баламның 
бас  тамасы бойынша салын-
ды. Жаман емес, сұраныс бар. 
Бұрын сырттан келген қо-
нақтар, жолаушылар аялдай-
тын жер таппайтын. Енді 
біз дің кешенге келіп демалу-
ларына толық мүмкіндік бар. 9 
бөлме, оның 7-і люкс, 2-і стан-
дарт. Қазір келісім бойынша 
Грекиядан келген қонақтарды 
қабылдадық. Бизнесті қолға 
алған кез келген адам оны бас-
тап қою үшін емес, одан әрі 
дамыту үшін жұмыс жасайды. 
Сондықтан алдағы уақытта бір 
ғана қонақ үймен шектелмей, 
бұдан өзге де кәсіп көзін ашып, 
елдің қажеттілігін өтейтін бо-
ламыз, – деді кәсіпкер.

Елімізде қонақ үй бизне-
сінің дамуына барлық жол 
ашы лып, мемлекет тарапы-
нан қолдау көрсетіліп отыр. 
Өйткені бұл – туризм саласы-
ның ең маңызды құрамдас 
бөлігі. Туристің дема лыс ке -
зеңіндегі баспана, та  мақ тану, 
жеке бастың қауіп  сіздігі, 
ден саулық сақтау сияқты бі-
рінші кезектегі қажет тілік тері 
то  лықтай қамтылуы керек. 
Жа ла ғаштық кә сіп кер дің қол-
ға алған кешені сол үдеден 
шығады.

Бүгінде аймақта шағын және орта бизнес қарқынды 
дамуда. Оны кәсіп бастауға ынталы азаматтар 
қатарының күн санап артуынан аңғаруға болады. Бұл 
өз кезегінде  өңір экономикасының өркендеуіне мол 
септігін тигізбек. Екі қолға бір күрек тауып, кәсіп жа-
саймын дегендер қазіргі таңда түрлі бағдарламалардың 
игілігін көруде. Жеке кәсібін ашып, ісін дөңгелентіп 
отырған сондай жанның бірі жалағаштық Жеңіс 
Қазыбайұлы. 
Мейрамгүл ДАУЫЛБАЙҚЫЗЫ.

Жалағаштағы 
қонақ үй

«Сыр бойы», 
«Кызылординские 
вести», «Ақмешіт 

апталығы», «Ақмешіт 
жастары» және 

аудандық басылымдарға 
хабарландыру 

орналастырғыңыз келсе: 
70-00-52  телефон ы 

арқылы байланысуға 
болады.  
E-maіl: 

smjarnama@mail.ru

Құрметті оқырман!
Облыстық «Сыр бойы» және «Ақмешіт жастары» 

газеті жалпыхалықтық латын қарпіне үйретуді бастады. 
Бүгін сабақтың – он бірінші күні.

Сонымен Қызылорда облысының тілдерді оқыту орталығы 
мамандарының Қазақ әліпбиін латын графикасына 2025 жылға 
дейін кезең-кезеңмен көшіру жөніндегі республикалық іс-
шаралар жоспарын жүзеге асыру мақсатында дайындаған 
«Жаңа қазақ әліпбиінде жазуға дағды қалыптастыратын 
жұмыс дәптерін» белсенді орындауға шақырамыз. Ұсынылған 
әдістемелік құрал латын графикасына негізделген қазақ 
әліпбиінің әріптерін жазуға үйретеді. Графикалық тапсырмалар-
ды орындау арқылы тіл үйренуші әріптерді дұрыс жазуды және 
олардың байланысын ажыратуды меңгереді. 

Берілген тапсырмалардың жауаптарын tilortalyk_kzl@mail.
ru (тел.: 70-06-81) электронды поштасына жолдап, марапатқа ие 
болыңыздар!

Qurmetti oqyrman!
Qyzylorda oblysynyń tilderdi oqytý ortalyǵy mamandarynyń 

Qazaq álipbıin latyn grafıkasyna 2025 jylǵa deıin kezeń-kezeńmen 
kóshirý jónindegi respýblıkalyq is-sharalar josparyn júzege asyrý 
maqsatynda daıyndaǵan «Jańa qazaq álipbıinde jazýǵa daǵdy 
qalyptastyratyn jumys dápterin» belsendi oryndaýǵa shaqyramyz. 
Usynylǵan ádistemelik qural latyn grafıkasyna negizdelgen qazaq 
álipbıiniń áripterin jazýǵa úıretedi. Grafıkalyq tapsyrmalardy 
oryndaý arqyly til úırenýshi áripterdi durys jazýdy jáne olardyń 
baılanysyn ajyratýdy meńgeredi. 

Berilgen tapsyrmalardyń jaýaptaryn tilortalyk_kzl@mail.ru (tel.: 
70-06-81) elektrondy poshtasyna joldap, marapatqa ıe bolyńyzdar!

Jumys dápteri
Aty-jóni:_____________________________________________

Iı
1.Áripti  jazyńyz

I___________________________________________________
______________________________________________________
______________________________________________________

ı___________________________________________________
______________________________________________________
______________________________________________________

2. Sózderdi oqyńyz. Qajetti áripti jazyńyz.
_baly, _ek,_gi,_leý, _kem, _inaǵash ,_nelik, _tbalyq, _is ,_nabat, 

_ilý, _ne, _issý,_slam

3. Sóilemdi kóshirip jazyńyz.

Ómir qysqa,óner máńgi.
___________________________________________________

____________________________________________________

Qıyndyq ketedi, al qaıyrymdy is qalady.
___________________________________________________

____________________________________________________

Aǵash jemisine qaraı bólinedi.
___________________________________________________

____________________________________________________

4. Sýretterdi sıpattap sózben jazyńyz.

____________________________________________________
____________________________________________________
____________________________________________________

5. Sýretti sıpattańyz.

______________________________________________________
______________________________________________________
______________________________________________________
______________________________________________________
______________________________________________________
______________________________________________________
______________________________________________________

LATYN QARPІN ÚIRENEMІZ

Тіпті кей әкелердің ұлдарына ұш-
қыш болғанша шопыр болмайсың ба, 
шопыр болсаң, көлігің кәдеге аса ды, 
отын тиейміз, пішен тасимыз, сенің 
самолетіңе не тиейміз деп кейіп жата-
тынын да жасырмаған еді. Кешегі ұшқыш 
болуға ұмтылған ұландардың бірі – Ма-
нас Дәулетбаев. Таяуда ғана Ресейде ха-
лықаралық сайыста өзінің ерекше өнері-
мен көзге түсіп, әлемнің азуын айға 
біле ген алпауыттарын мойындатты.

Ресейдің Рязань қаласында өткен 
халықаралық армия ойындары әр 
мемлекеттің сарбаздарының мықтылығы 

мен ептілігін сынға салды. Майор Манас 
Қазақстан құрамасының сапында өнер 
көрсетті. Мұнда ол жалғыз болмады. 
Ұшақ тізгінінде әріптесі Дмитрий Короб-
кин екеуі жылдап жиған тәжірибенің нә-
тижесін көрсетті. Түрлі мемлекеттен кел-
ген әуе мықтылары бір-бірімен жойқын 
шабуыл арқылы текетіресті. Ондайда шаб-
уыл мен қорғанысты дер кезінде қолдана 
білмесе, ойыннан шығып қалатының 
анық. Шеберліктерін Рязань көгінде 
әуелете көрсетіп, талайдың таңдайын 
қақтырды. Берілген тапсырманың бірі 
– физикалық дайындық пен пилоттық 
техниканы және нысанаға дәл соққы жа-
сау мен жоғарғы аэробатиканы кәсіби 
шеберлікпен сәтті орындады.

Маңдайдан тамған тер, жүректің 
жиілеген дүрсілі... Өзгелер алдында 
елінің абыройын қорғау міндеті тұр. 
Додаға түскенде делебесі қоза кетті. 
Қазақстандық экипаж «жойғыш авиа-
ция» және «жауынгерлік тікұшақ» ата-
лымы бойынша алғы шептен көрінді. 
Қорытынды есепте Қазақстан үшінші 
орын алды. Ал жекелей сында жерлесіміз 
Манастың алдына түсер жан болмады. 
Әбден дайындалған, ширыққан сарбаз 
осылайша елдің абыройын асқақтатты.

– Жалпы қорытынды бойынша ресейлік 
және қытайлық ұшқыштардан кейінгі 

орынға тұрақтадық. Сайыс 3 кезеңнен 
тұрды. Бірінші дене шынықтыру болса, 
екінші жердегі нысаналарды іздеп табу, 
ал одан кейін авиациялық қару-жарақты 
пайдалану арқылы нысанды жою. Міне, 
осы кезеңдерден сүрінбеуге тырыстық. 
Ең бастысы, жаттықтырушыларымыздың 
тапсырмасын сәтті орындадық, – дейді 
Манас.

Алтын жүлде алып келген Манас 
Дәулетбаев Арал қаласындағы №13 
орта мектептің түлегі. Күні кеше тұтас 
Қазақстан қуаныштан бөркін аспанға 
атқанда теңіз төскейіндегі елдің де жа-
нарынан қуаныштың тамшысы тамған. 
Манастың кеудесінде алаулаған арман 
да, менмұндалаған мақсат та осы білім 

ошағында басталып, құмдағы аймақтан 
көкке көтерілген еді.

– Бала күнгі арманымның жетегінде 
Ақтөбе қаласындағы әуе-қорғаныс күш-
терінің әскери институтына түстім. 
Қуанышымда шек болмады. «Ұшу аппа-
раттарын пайдалану. Майдан авиа циялық-
командалық тактикасы» мамандығы 
бойынша 2008 жылы оқуды аяқтаған 
соң Шымкент қаласындағы 55652 әскери 
бөліміне ұшқыш ретінде жолдама алдық. 
Содан бері ұшақтан түспедік қой, – дейді 
ол жылы жымиып. 

Бара сала «СУ-25» ұшағын тізгіндеп, 
әскери саланың қойнауына еніп кет-
кен Манас Дәулетбаев бұл күнде 
міндетін мүлтіксіз орындап, қызметіне 
адалдығымен көрініп келеді. «Қазір бұл 
саланы таңдайтындар азайып барады» 
деді ол қынжылған кейіп танытып.

Өткен ғасырдың жетпісінші жылда-
ры Владимир Комаров ғарышқа екінші 
мәрте ұшып, қайтып келе жатқанда 
Аралдың Қаратереңінің батысындағы көк 
теңізге құлапты. Аралдан ұшқыштардың 
көптеп шығуына ол да бір себеп шығар... 
Кім білсін?! Ал алпысыншы жыл-
дары Аралдан алғашқы ұшқыш шық ты. 
Қаратереңнің аумағында талай балық-
шыны мұз құрсауынан, табиғаттың то-
сын мінезінен аман алып шыққан Дулан 
Дәрменовті білмейтіндер кемде-кем. 
Адасқан шопандарды да сан мәрте ел мен 
қайта қауыштырған жан. «СУ-25»-ті ерт-
теп мініп, талай жерге әуемен барып та-
бан тигізген Манас та Дәрменов бастаған 
аралдық ұшқыштардың көшін жалғады.

Иә... Жүрек қалауымен таңдаған 
саланың биік шыңына шығу, кең құлаш 
сермеу – зор бақыт. Сол бақытты алдына 
өңгеріп алып, Манас әлемді шарлап жүр. 
Таудай талантына қосылған бармақтай 
бақ оны заңғар көкке бағыттады.

Қанатың талмасын, Манас!

АЙБЫНЖӘДІГЕР

КӘСІП

Аралдық ұшқыш әлемді 
бағындырды

Дәулет ҚЫРДАН.

Дәулет ҚЫРДАН.

«... Біздің ауыл – әуе жолдың астындағы ауыл. Алыс сапарға кетіп бара 
жатқан ұшақтар Қаратереңнің үстімен өтеді. Ұшақ өтіп кеткен соң, көк 
аспанда жал-жал болып, оның ақ жолақ ізі қалады. Бала біткен сол ұшақ бір 
нүктеге айналып, көрінбей кеткенше көз алмай, ұзақ қарап тұрады. Соның 
бәрін тамашалап өскен ұландар ұшқыш болуға ұмтылмайды ғой дейсің 
бе?», – деп келетін Бауыржан Омарұлының «Қаратерең вальсінде» аралдық 
өрендердің асқақ армандары сонау көк аспанға самғайтынын жазған еді...

КІРПІШ САТЫЛАДЫ
Керамикалық кірпіш сатылады (250х120х88мм). 
Мекен-жайы: Қызылорда қаласы, Бейбітшілік,78Б. 

Байланыс телефондары: 87013359650, 87770582469, 
87772350747.

Күнделікті тұрмыста қажетті 
нәрсенің қайсыбірі болмасын 
кәсіптің бастауына айнала алады. 
Қазалы ауданы Жанқожа батыр 
ауылының тұрғыны Бақытгүл 
Айнияз бүгінде түшпара түйіп, 
тұрғындар қажетін өтеуде.

– Аудан бойынша түшпара цехы жоқ 
еді. Мен бұл жұмысты 500 мың теңгемен 
бастадым. Үш млн теңгеге жоспар 
жасаған едім. Онда барлық аппаратты 
тіркегенмін. Қазір бастамасы жаман емес, 
– дейді Б.Айнияз.

Ол «Бизнес Бастау» жобасы бойынша 
оқып, «Бизнестің жол картасы – 2020» 
бағдарламасы арқылы 500 мың теңге 
қайтарымсыз қаржыны грант негізінде 
ұтып алған. Екі мыңға тарта тұрғыны бар 
елді мекенді түшпарамен қамтамасыз етіп 
отыр. Одан бөлек көршілес жатқан Ақтан 
батыр ауылындағылардан да сұраныс бар.

– Цехта бірнеше адам жұмыс істейді. 
Мемлекеттік бағдарлама арқылы еңбек 
жолын осында бастап жатқандар бар. 
Өнім сапасы жоғары. Табиғи таза өнім 
қай кезде де сұранысқа ие. Алдағы уа қыт-
та арнайы аппараттар алып, кәсіпті кеңей-
туді жоспарлап отырмыз, – дейді кәсіпкер.

Түшпара түю – аса бір қиын жұмыс 

емес. Сол себепті Бақытгүл алдағы 
уақытта дер кезінде қайтарымы бола-
тын кәсіптің ауқымын арттыруды көздеп 
отыр. Жартылай дайын өнімдер өндіруді 
де ойға алған. Аудан бойынша дүкендер 
табиғи таза өнімдер сұрайды.

Бақытгүлдің жолдасы Панабек мал 

шаруашылығымен, сондай-ақ 
мал азықтық дақыл дарды дай-
ындайтын «Еріш Өмірбек» ша-
руа қо жалығын басқарады. Ал 
ұлы Тоқтар Қызылорда өңірлік 
инвестициялық орталығынан 2 
млн теңге жеңілдетілген несие 
алып, ауылдан «Қанатбек» атты 
шағын наубайхана ашты. Со-
нымен қатар, «Жұлдыз» аралас 
заттар дүкенінің де жұмысын 
дөңгелентіп отыр.

– Көп жылдар ауылдық 
кітапханада қызмет еттім. Қазір 
зейнетте болған соң осындай 
кәсіпке кірісуді жөн көрдім. 
Оның үстіне нанның жүрген 
жері берекелі ғой деп әдейі осы 
азық-түлік саласын таңдадым. 
Қолымнан келетіні де осы. 
Көтере алмайтын шоқпарды бел-
ге байлағаннан не пайда? – дейді 
кәсіпкер.

Түтіні түзу ұшқан елді 
мекеннің таңы да арайлы. Ау-
ылда 60-қа жуық кәсіпкер 
халыққа қызмет көрсетіп келеді. 

Халқы жұмыспен қамтылып, екі қолға 
бір күрек қашан да дайын. Әсіресе, 
кәсіпкерлікті дамытудағы мемлекеттік 
бағдарламалардың орындалуы жеткілікті 
деңгейде.

Түшпара түйген Бақытгүл

1996 жылы Үкімет қау-
лысымен академик атын ием-
денген білім ошағында 2002 
жылдың күзінде Мұ хамеджан 
Қаратаев атын дағы музей ашы-
лып, ға     лым ның өзі тұтынған дү-
ние лері мен көптеген ғы лыми 
еңбектері қойылған болатын. 
Сол кездегі мектеп директо-
ры Ерғали Ілиясов музейге 
орын беріп, арнайы  штаттағы 
қызметкер де та ғайындаған. 
Бүгінде мектеп оқушылары 
мен ұстаздар қауымы бі-
лім кеңістігін кеңейтуге ай-
тарлықтай үлес қосып ке леді. 

Музейдің ашылғанына 17 
жыл болды.  Өмір болса күн-
делікті жаңалықтар ағы мына 
толы, жаңа технологиялар да 
көз ілестірер емес. Осы жағ-
дайларды ойластыра келе 
академиктің ұрпақтары музейді 
қайта жаңғыртып, жаңартуды 
қолға алды. Оның нәтижесіне 
аудан тұр ғындары мен ата-ана-
лар Бі лім күні куә болды. 

Мектеп алдына ака де-
миктің жаңадан жасалған 
бюсті қойылды. (Авторы 
сурет ші-скульптор Перне бай 
Оңалбеков). Оның лен тасын 
Жаңақорған ауданы мәсли-
хатының хатшысы Ер ғали 
Орманұлы және ар дагер Райым-
бек Әділ беков қиып, тілектерін 
айтты. 

– Елбасының «Рухани жаң-
ғыру» бағдарламасын дағы 
жол көрсетуі білім, ғылым жо-
лындағы өнегелі жан дардың 
еңбектерін насихаттаумен ба-
сталып, онан әрі жалғасын табуы 
тиіс. Міне, осы орайда бүгінгі 
шара жас жеткіншектерге өнеге 
мен үлгі болады деп ойлаймын. 
Оқу жылының жақсы үрдіспен 
басталуы ұстаздар қауымы мен 
оқушыларға тың серпіліс, сапа-
лы білім ұсынады деп сенемін,– 
дейді аудандық мәслихат хат-
шысы. 

Шара барысында ака де-
миктің келіні Жәмила ға-
лым ның пайдаланған бай мұ-
раларын және өзі жаз ған естелік 
кітаптарын мұ ражайға тапсыр-
ды.  Олар ды мектеп директоры 
Қал дыбек Ахметов қабылдап 
алды. 

Мектеп ұжымына отбасы 
атынан жаңа теледидар сыйға 
тартты. Сондай-ақ, филология 
ғылымының докторы Анаркүл 
Салқынбай ғы лымның сара жо-
лына түсу әр ынталы жастың қо-
лынан келетінін, оған елі мізде 
толық мүмкіндік жасал ғанын 
айтты.   

Соңынан ғалымға арнайы ас 
беріліп, дұға бағышталды. 

Нұрмахан ЕЛТАЙ. 
Жаңақорған ауданы.

Академик  
атындағы  
музей 
жаңартылды

Жаңақорған ауданы 
орталығындағы  
еңселі мектептің бірі 
академик Мұхамеджан 
Қаратаевтың есімімен 
аталады. Мұнда мыңға 
тарта оқушы білім 
нәрінен сусындап келеді. 
Биылғы оқу жылын 
білім ордасы жағымды 
жаңалықпен бастады. 


